ҚАЗІРГІ БІЛІМ БЕРУДЕГІ ИННОВАЦИЯЛАР: МӘСЕЛЕЛЕР МЕН ДАМУ БОЛАШАҒЫ.

Жалпы білім беретін мектептердің алдына қойып отырған мақсаты-оқу мен тәрбие жұмысын дамыту және еліміздің әлеуметтік-экономикалық жағдайын жақсарту жағдайында оқушыларға нақты білім беру болып табылады.
Қазіргі заман ағымына байланысты оқушылардың білімге қызығуын арттыру үшін мұғалімдерге жаңа талаптар қойылуда. Сол себепті оқытудың әртүрлі технологиялары жасалып, мектеп тәжірибесіне енгізілуде.А.М. Саранов «Инновациялық білім беру жүйесін дамытудың теориялық негіздері» атты еңбегінде «инновациялық процесс-жаңаны құру, тарату және қолдануға бағытталған процесс, оның құрылымы жаңаны пайдалану идеяларынан туындайды»-деп атап көрсетеді. 1, 46 б.
Қазіргі кезде өркениетті елдердің жоғары технологиясын меңгеру дүние жүзілік білім кеңістігіне шығу бүгінгі метептің басты мақсаты деп түсінемін. Көрнекті неміс педагогі Адольф Дистервергтің «Жаман мұғалім шындықты (білімді) өз деңгейінде жеткізеді, хабарлайды, ал жақсы ұстаз шәкірттерін шындыққа жетуге баулиды» - деуі бүгінгі оқыту технологиясының басты талаптарының бірі. Осындай талаптарды қамтамасыз ете алатын жаңашыл жоба Қазақстанда 1997 жылдан бастап етек жая бастаған «Сыни ойлауды оқу мен жазу арқылы дамыту» жобасы (RWCT жобасы).
RWCT жобасы бұл:
· жеке, жұпта, топта бірлесіп жұмыс істей білу;
· оқуда білімді өз бетінше іздеу, теория мен практиканы біріктіру;
· бір-біріне құрметпен қарау, мәдениетті қарым-қатынаста болу;
· өз пікірін жақтай, дәлелдей білу, ізденіс, еркін таңдау, жеке пікір, топпен талқылау, қажет жағдайда көзқкрасын өзгерту, шындыққа жету, т.б.
Өйткені сын тұрғысынан ойлау-ең алдымен шығармашылық ойлау. Шығармашылық ойлау нәтижесінде жаңалық ашылады, тұлғаның дамуы жеделдейді.
Оқушылар белсенділігін қандай тәсілдер арқылы арттыруға болады? – деген сұраққа «Сыни ойлауды дамыту» жобасы авторларының бірі Ч. Темпл төмендегідей әдістерді ұсынады:
- күтілетін нәтижелерді нақты айқындау, жазба жұмыстарын жиі орындау; 
- оқушылардың ой -өрісін белсенділендіретін сұрақтар қою;
· бірлесе оқу тәсілдерін қолдану, оқыту пәндерінің әлеммен, күнделікті өмірмен байланысын орнықтыру.
«Сыни ойлау» жобасы әр шәкірттің өзіндік түсінігінің қалыптасуына мүдделі, осылай олар теңдесі жоқ өз ерекшелігін айқындап, соған иланады. Оқушы басты тұлғаға айналады, «оқушы-оқу әрекеті-мұғалім» жүйесі қалыптасса да, мұғалім рөлі жоғарлап, енді ол білімді беруші ғана емес, танымдық іс-әрекеттерді әр балаға лайықтап ұйымдастырушы, баланың қабілет көзін ашушы тұлғаға айналады. 
Қорта айтқанда, өз пікірін айта алатын, өз көзқарасын дәлелдей алатын, ұлтын сүйетін оқушы ертеңгі өмірдің ағымына да төтеп бере алатын азамат болатынына мен кәміл сенемін.

